
						விக்கிமூலம் இலிருந்து

					

					


					
					
					இப்பக்கம் மெய்ப்பு பார்க்கப்படவில்லை
482 நினைவு அலைகள்
அப் பயிற்சியும் எதார்த்த நிலையில் கொடுக்கப்படுகிறது.
டாஷ்கண்ட் நகரில் மாணவர் பயிற்சிக்காக அமைந்துள்ள தனி ரயில் வண்டியில், அவர்கள் அழைப்பின் பேரில், பயணம் செய்து மகிழ்ந்தோம்.
வறுமை இல்லை
சோவியத் நாட்டில் டாஷ்கண்டிற்குப் பிறகு, மாஸ்கோ, யால்டா, வ்ே, யாஸ்யா போல்யனா, லெனின் கிராட் ஆகிய நகரங்களையும் பார்வையிட்டோம்.
சோவியத் நாட்டில் எங்கும் பிச்சைக்காரனைக் காணவில்லை; குளிரால் நடுங்குபவன் தென்படவில்லை; வேலை இல்லாது அலைவோர் தென்படவில்லை.
தனக்கென்று ஒர் இடமின்றிப் பூங்கா, நடைபாதை முதலிய இடங்களில் உறங்குவோர் இல்லை; ஆண்களோடு பெண்களும் சரிநிகர் சமானமாக வாழ்வதைக் கண்டோம்.
காந்தி அடிகளார் கனவு, உரிமை பெற்ற பெண்கள்
"கன்னிப்பெண் ஒருத்தி நிறைந்த நகைகளோடு நள்ளிரவில் தன்னந்தனியே வெளியே போய்விட்டு வரக் கூடுமானால், அதுவே தான் விரும்பும் சுயராஜ்யம்' என்று காந்தி அடிகளார் இலக்கணம் வகுத்தார்.
அவ் விலக்கணம், சோவியத் நாட்டில் நடைமுறையில் இருக்கிறது எனலாம்.
நள்ளிரவில் நாடகமோ, திரைப்படமோ, சர்க்கசோ பார்த்து விட்டுத் தனியே வீடு திரும்பும் இளம் பெண்கூடப் பதற்றத்தோடு செல்வதைக் காணமுடியாது.
அமைதியாக வீட்டுத் தோட்டத்தில் நடப்பதுபோல் போவதைக் கண்டோம்.
சோவியத் பெண்கள் அச்சமின்றி வாழ்கிறார்கள்.
இவை வழிவழி வந்த வாழ்க்கை முறைகளா? இல்லை.
விரைவான வளர்ச்சி
1917இல் வெற்றிகரமாக வெடித்த அக்டோபர் புரட்சிக்கு முன் ஜார் ஆண்ட ரஷ்யாவின் நிலை என்ன?










[image: ]

[image: ]

"https://ta.wikisource.org/w/index.php?title=பக்கம்:நினைவு_அலைகள்-3.pdf/521&oldid=788332" இலிருந்து மீள்விக்கப்பட்டது


					பகுப்பு: 	மெய்ப்பு பார்க்கப்படாதவை




				

			
			
		

		
			

		 இப்பக்கம் கடைசியாக 9 ஆகத்து 2018, 11:15 மணிக்குத் தொகுக்கப்பட்டது.

